


А.Е. Кулаковскай Боотурускай улууһугар IV-с 

Дьохсоҕонтон сэттэ көс ыраах сытар үс эрэ 

балаҕаннаах Уучай диэн сиргэ 1877 сыллаахха кулун 

тутар 4 (билиҥҥинэн 16 күнүгэр) төрөөбүтэ.



Аҕата Елисей Васильевич - Дьэлиһиэй, ийэтэ 

Анастасия Кононовна Кулаковскайдар син сэниэтик 

олорор ыал этилэр, олус иллээхтэрэ. Тыа үлэтинэн, 

сүөһүлэринэн айахтарын ииттэн олороллоро, кинилэр 

бастаан икки оҕолоохторо: Иван уонна Моторуос, 12 

сыл буолан баран Алексей, онтон Родион төрөөбүттэрэ. 

Сонно тута Алексейы эһэтэ Куонааскы Ньукулай иитэ

ылан Тыараһаҕа илдьибитэ. 

Манна суруйааччы оҕо сааһа ааспыта.



А.Е. Кулаковскай -

Өксөкүлээх 

Өлөксөй төрүччүтэ



Өксөкүлээх Өлөксөй 

убайынаан

Иван Елисеевичтыын

(Оонньуулаах Уйбаан)



10 сааһыгар Алексей Чурапчыга 4 группалаах

оскуолаҕа үөрэнэ киирбитэ. Кини дьадаҥытын аахсан

мөссүйүөҥҥэ олордон үөрэппиттэрэ, ол эрээри 

мөссүйүөнү тутар баайдар түөкэйдээннэр, оҕолор 

үксүн аччык сылдьаллара, 

бэл орон, суруйар остуол тиийбэтэ.



Алексей Кулаковскай 

олус кыһанан үөрэммитэ, 

үөрэҕи ылынара, 

элбэхтик нууччалыы 

ааҕара. Кинилэри 

Николай Горловскай

диэн нуучча учуутала 

үөрэппитэ.



1890 с. Алексей Кулаковскай оскуолатын туйгуннук 

үөрэнэн бүтэрэр уонна Таҥара дьиэтигэр лөчүөктэри 

үөрэтэр духовнай училищеҕа үөрэнэ киирэр.



1891 сылтан Дьокуускайдааҕы реальнай училищеҕа 

үөрэнэр. 



Алексей Кулаковскай 1897 сыллаах саас дойдутугар 

Боотурускай улууска саҥа олоҕун саҕалыы тахсыбыта. 



Алексей Кулаковскай бастакы кэргэниттэн 

оҕолоро Лариса (1902-1932), Ясон (1907-1927).



Алексей Кулаковскай 

баай ыал кыыһын кэргэн 

ылан улахан халыымҥа 

иэскэ киирбитэ. Кини аҕа 

кылыныгар Оруоһуҥҥа 

хас да сыл олорон, 

нэһилиэккэ 

суруксуттаабыта. 

Маҥнайгы кэргэнэ 

Анастасия Егоровна

эрдэ өлбүтэ.



1908 с. муус устар 24 күнүгэр «Якутская жизнь» 

хаһыакка «Абааһы андаҕара» диэн хоһооно тахсыбыта. 

Онно Акула диэн псевдонимынан илии баттабыта.



Өксөкүлээх 

Өлөксөй иккис 

кэргэнин 

Евдокия 

Ивановнаны

уонна уоллара 

Алешаны 

кытары.



Өксөкүлээх Өлөксөй иккис кэргэниттэн оҕолоро.

Реас

(1914-1993)

Алексей

(1911-1932)

Раиса

(1918-1934)



1912 с. күһүн Кулаковскай Бүлүү куоратыгар дьиэ 

кэргэнинээн көһөн кэлэн, 4 кылаастаах училищеҕа 

математиканы, физиканы үөрэтэр.



1915 с. Алексей Елисеевич 

сайын Петроград (Санкт-

Петербург) куоракка бара 

сылдьыбыта, Москваны 

көрбүтэ. Уруккуттан 

суруйсубут Эдуард 

Пекарскай диэн «Саха 

тылын тылдьытын » 

оҥорбут ученайга

сылдьыбыта. 



1916 с. А.Е. Кулаковскай аны Булуҥҥа тиийэн, үрдүкү 

начальнай училищеҕа учууталлыыр. Октябрьскай 

революцияны Кулаковскай хоту көрсүбүтэ.



1920 с. атырдьах ыйыттан күбүөрүнэтээҕи үөрэх 

салаатыгар үлэһитинэн анаммыта. Сотору тыаҕа 

көһөн Чөркөөххө учууталлаабыта

(ити кэмҥэ киниэхэ Амма Аччыгыйа уонна Суорун 

Омоллоон үөрэммиттэрэ).



Саха сиригэр, киин улуустарга 

бандьыыттар үрүҥ офицердара

өрө турбут сылларыгар 

Алексей Кулаковскай хоту үрэх 

бастарынан саһан кэриэтэ 

сылдьыбыта, норуот 

айымньытын хомуйарын

тохтоппотоҕо, ыраах 

Өймөкөөҥҥө тиийбитэ.

1924 с. Өймөкөөҥҥө Үрэх Төрдө 

диэн сиргэ ыһыахха 

туруортарбыт сэргэтэ. 



Саха сирин правительствота Алексей Кулаковскайга 

Дьокуускайга кэлэригэр харчы ыыппыта, сонно тута 

Дьокуускайдааҕы педагогическай техникумҥа саха 

тылын учууталынан ананан үлэлээн барбыта,  

литературнай тылбаастыыр комиссияҕа чилиэн

буолбута.



Поэт уһун сыллаах 

үлэтэ туспа кинигэ 

буолан,

«Ырыа-хоһоон» диэн 

судургу ааттанан, икки 

томунан 

1924-1925 сылларга 

тахсыбыта.



Дьокуускайга бастакы 

научнай общество «Саха 

кэскилэ» тэриллибитэ, онно 

Өксөкүлээх Өлөксөй 

председатели 

солбуйааччынан 

(председатель Ойуунускай 

этэ) уонна тылы чинчийэр 

секция салайааччытынан 

анаммыта. 1921-1925 сс. хас 

да научнай үлэтэ 

бэчээттэммиттэрэ.



1926 с. Баку куоракка бастакы тюркологическай

съезкэ сахалары эмиэ ыҥырбыттара. Саха 

правительствота үс киһилээх делегацияны 

ыытарга уураах таһаарбыта. Исидор Барахов, 

Алексей Кулаковскай, Анемподист Софронов

барар буолбуттара. Од эрээри Кулаковскай

ыалдьан Москваҕа хаалбыта



1900 сыллаахха суруллубут 

«Байанай алгыһа» диэн

бастакы 133 строкалаах

хоһоонун өр чочуйан 

оҥорбута. Бу кини 

маҥнайгы ситэри 

суруллубут уус-уран 

айымньыта буолар.



«Байанай алгыһа»

саха уус-уран 

литературатын 

төрүттээбит 

айымньынан 

ааҕыллар



«Байанай алгыһа» 1900 с. Таатта Амматыгар

Учайга суруллубута



Манна суруйааччы үгэс буолбут 

сиэргэ-туомҥа туттуллар норуот 

алгыһын чочуйан, уус-уран 

айымньы таһымыгар таһаарбыта 

биллэр. Поэт бу айымньытыгар 

саха киһитэ айылҕаны бэйэтигэр 

бэрт чугастык ылынарын, 

тыыннааҕымсытарын, күүс-көмө 

көрдүүрүн, итэҕэйэрин-

ытыгылыырын көрдөрбүтэ.



Бу айымньы бастакы 

вариана 1923 с. 

«Материалы для изучения 

верований якутов» диэн 

үлэҕэ дьиҥнээх булчут 

алгыһа диэн 

бэчээттэммитэ.



Болҕомтоҕут иһин

махтанабын!

Оҥордо Павлова Т.И.


